
前言

皇上御极以来，政教覃敷，德化翔洽，表忠孝节烈以厚民俗，兴营田水利以遂民生，蠲逋赋以苏民力
，惩贪残以去民害。
薄海内外，物阜民安，固已无利不兴，无害不除，犹轸念江南地方，财赋重大，讼狱繁多。
三年秋，特允督、抚两宪之请，于苏、松、常、太四府州之大县，设官分治，共分县一十有三，南汇
其一也。
复命廷臣各保贤能一人，分任其地，而钦公琏以新进士引见，特授南汇。
南汇为上海分县，处黄浦之东滨，大海之西，去县治百余里。
居民僻处海滨，道路辽远，斥卤之区，土瘠民贫，竟有生平不至城中，不见宫长者。
以故钱粮听胥役之包收，争讼任奸棍之起灭，善良束手，百弊丛生。
即此一邑而推，仰见圣天子怀保奠安之心，覆载无遗矣。
公深体其意，捧檄星驰，下车南汇旧城。
城，故营街地也。
城郭倾圮，阗阗萧条，居民寥落，井里荒榛。
公则道妙张弛，恩威交济，殷殷化导，宣布皇恩。
南汇之人民，无不乐尧天而歌舜曰。
但公廨全无，僦寓民舍；学宫未建，弦诵声稀。
公乃相度形势，领帑鸠工。
邑之人，鼓舞欢欣，荷畚锚而任力役者，远近云集。
计工授值，不以一丝累及百姓。
数月而学宫、宫署，次第落成。
珂于五年春，奉命拣发江南，兴修水利，因督修吴淞江坝工。
适公摄上海篆，晤于工所，欢若生乎，得闻经营创造之概。
七年秋，珂承乏南汇，适公委护松江府篆。

内容概要

作为《上海府县旧志丛书》的第一种，此卷收录南汇县旧志四种：一清钦琏修，顾天成等纂雍正《分
建南汇县志》；二清胡志熊主修，吴省钦等纂乾隆《南汇县新志》；三清金福曾、顾思贤修，张文虎
总纂《光绪南汇县志》；四严伟、刘芷芬修，秦锡田等纂民国《南汇县续志》。
本书为上海府县旧志首次大规模标点整理出版，为各界人士系统了解上海乡土历史提供了最基本的文
献。

Page 3



第一图书网, tushu007.com
<<南汇县卷（全2册）>>

书籍目录

《上海府县旧志丛书》出版缘起《上海府县旧志丛书》凡例分建南汇县志南汇县新志光绪南汇县志南
汇县续志

章节摘录

插图：一曰布解，一曰北运，一曰收催，一曰收交，一曰南运。
布解，五年编役十五名，每年三名，领解细布一万六百二十疋，矗布三万二千一百九疋.知府方岳贡言
布解之害约有四：一发价之太迟也，一扣银之太重也，一规例之太繁也，一催批之太急也。
大抵解役必令人富之户，官吏俱眈眈视之。
于是有先买布后给价之说，有每十扣一至扣五之例，有顶区府快，拴通县快，见面钱有例，催领银有
例，催买布有例，催验布、催印布有例，催晒布催布出境有例，迨押布出境而安家路费又有例。
其印布也，铺堂有例，茶房、库房有例，书门、皂快各有例。
不则践踏及之。
布方出境，布催批之檄相续，每一票至非数金，不能禁其凌逼。
北运五年，编解户九十名，每年十八名，领解白粮各款一万八千七百余石，又耗米三千余石。
成化前，解户上白粮及各物料，户、工二部委官同科道验收，不与内臣见面，故军校不得胁勒，内臣
不得多取，小民亦不至亏害。
以后部官避嫌，粮科不肯验收，令小民运送内府，而害不胜矣。
给事中陆树德疏晷：东南财赋之来，军运者充六军之储，民运者供百官之禄。
军运，十军运米四百石或五百石。
民运，一民亦运米四百石，或五百石。
军运船皆官造而军不知，民运船必自雇而官不问。
军运以军法结为漕法，一呼百应，人莫敢犯。
民运以田里小民供远役，人人得而侮之。
军运各衙门无抑勒需索。
民运各衙门动以迟违情由，问拟工价并诸杂色使费。
军运过洪闸，一钱不烦，而洪闸夫共与挽拽。
民运每洪用银十余两，每闸用银五六钱，共三洪五十余闸，而费可知矣。
其最苦者，船户皆江淮奸民，惯造此船，装载白粮，每船及撑驾夫价，不下百余两。
粮一入船，其驱使粮长，不啻奴婢，供奉船长，不啻父母。
盖粮在船中，粮长身家所系，不得不吞声顺从也。
其最畏者军运凌虐，民运有等，豪军故将己船撞擦民运船，民船板厚，军船板薄，微有损伤，即蜂拥
民船，百般挟诈，不厌其欲不已。
其它入京揽头之需索，入仓交纳之艰难，又不可胜言。
充是役者，未有不破家者也。

编辑推荐

《南汇县卷(套装共2册)》：上海府县旧志丛书

